
Kalaallit Nunaanni nammineq piumassuseq naapertorlugu upalungaarsimasunik 
naalagaaffik suleqatigalugu pilersitsisoqarsinnaanera tamatumalu 
sunniutigisinnaasaasa misissorneqarnissaannik Naalakkersuisut peqquneqarnissaannik 
Inatsisartut aalajangiiffigisassaattut siunnersuut. 
(Inatsisartunut ilaasortaq Doris Jakobsen, Siumut) 
 
aamma 
 
Kalaallit Nunaanni nunami aammalu imaatigut kajumissutsimik tunngaveqartumik 
upalungaarsimasunik pilersitsisoqarsinnaaneranut periarfissanik soqutiginninnermullu 
misissuisoqarnissaa siunertaralugu Naalakkersuisut Naalagaaffimmut 
attaveqarnissaannut pisussaaffilerneqarnissaannut aalajangiinissamut siunnersuut. 
(Inatsisartunut ilaasortat Naaja H. Nathanielsen aamma Sara Olsvig, Inuit Ataqatigiit) 
 
 
Akissuteqaat 
(Ineqarnermut Naalakkersuisoq) 
Aappassaaneerneqarnera 
 
 
Naalakkersuisut sinnerlugit Nunanut Allanut Sillimaniarnermullu Ataatsimiitititaliaq 
qujaffigaara siunnersuutit marluk aappassaaneerlugit suliarineqarnissaanut 
isumaliutissiissutaanut. 
 
Naalakkersuisut malugaat, ataatsimiititaliami ilaasortat tamarmik  isumaliutisissiissummi 
kaammattuutigineqartunut isumaqataasut. 
 
Naalakkersuisut Ataatsimiititaliap isumaliutissiissutaani taaneqartut isumaqatigaat, 
pingaartumik nammineq kajumissutsimik tunngaveqartumik upalungaarsimasussanik 
pilersitsisoqarnissaa anguneqassappat tunngaviulluinnartumik pingaaruteqartoq innuttaasut 
tapersersuinissaat aamma paasinninnissaat kiisalu nunap ilaani inuttaasunik siamasissumik 
najugarineqartuni aningaasanik kajumissaateqartitsisinnaanermik apeqqummut tunngasoq 
qulaajanneqasasoq. 
 
Isumaliutissiissummi kaammattuutigineqartut aallaavigalugit Naalakkersuisut siunnersuut-
gineqartutut misissuilersaarput. 


